З А П И С Н И К

од четириесет и првата седница  на Советот на Општина Богданци

одржана на 27.11. 2023 година  
Седницата се одржа во 14.00 часот во  салата на Советот на Општина Богданци.
 На седницата присуствуваа 11 (единаесет) члена на Советот на Општина Богданци од вкупно 11 (единаесет) и тоа: Љупчо Карапеев, Борис Ванчев, Михаил Тодоров, Стоимир Дронов, Елена Шутарова, Никола Шелдаров, Динко Олумчев, Никола Стратров, Борис Роглев, Стојанка Ангелковиќ и Анила Роглева. 
Претседателот на Советот откако констатира дека има кворум за работа и одлучување на Советот ја отвори седницата.
Претседателот рече дека пред почетокот на седницата потребно е да се изјаснат за итноста на седницата. Согласно член 100 од деловникот на Советот, може да се донесе одлука и по итна постапка доколку е од интерес за остварување на функциите на општината. Потоа отвори дискусија. Бидејќи никој не се јави за збор се премина на гласање по предлогот за итноста на двете предложени одлуки.  Советниците се изјаснија со 11 (единаесет) гласа „За“ и предлогот за итност беше усвоен.
Претседателот за работа на седницата го предложи следниот 

ДНЕВЕН РЕД
1.  Предлог -Одлука за утврдување на под-проект како приоритетна инвестиција;

2. Предлог-Одлука за одобрување и овластување на градоначалникот на Општина Богданци.

Претседателот отвори дискусија по предложениот дневен ред.  

За збор се јави Михаил Тодоров кој даде предлог да се дополни дневниот ред со „Донесување на заклучок за изготвување на предлог-одлука за времен режима на сообраќај за забрана за движење на тешки товарни возила  над 15 тони бруто маса низ населено место Стојаково и на локалниот пат Стојаково- Селемли“. 

Бидејќи немаше други предлози се премина на гласање по предлогот на Михаил Тодоров. Предлогот беше усвоен со11 (единаесет) гласа „За“.  Потоа се премина на гласање по дневниот ред. Дневниот ред со усвоените дополнувања се усвои со 11 (единаесет) гласа „За“.
    Се премина на работа по усвоениот дневен ред.

1. Предлог -Одлука за утврдување на под-проект како приоритетна инвестиција;

2. Предлог-Одлука за одобрување и овластување на градоначалникот на Општина Богданци;

3. Донесување на заклучок за изготвување на предлог-одлука за времен режима на сообраќај за забрана за движење на тешки товарни возила  над 15 тони бруто маса низ населено место Стојаково и на локалниот пат Стојаково- Селемли

Точка 1. Предлог -Одлука за утврдување на под-проект како приоритетна инвестиција

Претседателот отвори дискусија по предложената одлука и најпрво му даде збор на Митко Влахов од општинската администрација кој даде образложение по предложената одлука. Тој истакна дека се работи за дел од улица 26-ти април за кредит од Светска банка и дека можеби ќе треба да се донесе друга одлука поради промена на износот  и на нашиот износ за кофинансирање. Затоа сакаше да ги запознае советниците и доколку има потреба да се направи измена да бидат однапред информирани.


Дискусија по оваа точка имаа Љупчо Карапеев кој рече дека побарале да имаат увид во проектот бидејќи на дел од улица 26-ти април имало поставено бехатон па дали со овој проект е опфатен и тој дел од улицата. Презентација на проектот изврши Ивана Ников од општинската администрација која рече дека се работи за дел од улицата која ќе започне после делот со бехатон. Стоимир Дронов праша зошто е толку итна оваа седница на што Митко Влахов рече дека советниците беа известени за итноста, но и на почетокот на мандатот беше кажано дека може да се појавуваат такви одлуки кои ќе мора да бидат итни и сите советници се согласија.   Михаил Тодоров праша дали ќе биде потребна експропријација или не, на што одговорија дека нема да биде потреба бидејќи земјиштето се наоѓа на државна сопственост.
Никола Стратров рече дека се објасни за која улица станува збор и дека нема ништо спорно. 
Бидејќи немаше други за дискусија се премина на гласање по Одлука за утврдување на под-проект како приоритетна инвестиција. Одлуката се донесе со 11 (единаесет) гласа „За“.
Точка 2. Предлог-Одлука за одобрување и овластување на градоначалникот на Општина Богданци
Претседателот отвори дискусија по предложената одлука и најпрво му даде збор на Митко Влахов од општинската администрација кој даде образложение по истата.
Бидејќи немаше други за дискусија се премина на гласање по Одлуката за одобрување и овластување на градоначалникот на Општина Богданци. Одлуката се донесе со11 (единаесет) гласа „За“.  

Точка 3. Донесување на заклучок за изготвување на предлог-одлука за времен режима на сообраќај за забрана за движење на тешки товарни возила  над 15 тони бруто маса низ населено место Стојаково и на локалниот пат Стојаково- Селемли
Претседателот отвори дискусија по предложената одлука и најпрво му даде збор на Михаил Тодоров кој даде образложение за предлогот. Тој образложи дека станува збор за камионите кои минуваат низ Стојаково а одат на ветерниот парк и има многу оштетување на објектите покрај патот.
Дискусија по оваа точка имаа Љупчо Карапеев кој рече ека ќе го подржат овој предлог. Никола Шелдаров рече дека добро е да се изнајде решение, но има и превозници кои откупуваат зеленчук од Селемли и со оваа одлука ќе им се забрани и на нив пристапот.  Михаил Тодоров рече дека за јавен интерес ќе може да се издаде одобрение да може да се користи патот. Стоимир Дронов рече дека проблемот не е во тежината на камионот , може да биде до тоа колку осовини има камионот.
Бидејќи немаше други за дискусија се премина на гласање по заклучокот кој гласи „Се задолжува Градоначалникот на Општина Богданци и општинската администрација да изготват предлог – одлука за времен режим на сообраќај за забрана  за движење на тешки товарни возила над 15 тони бруто маса низ населено место Стојаково и на локалниот пат Стојаково-Селемли. Предлог-Одлуката да се достави до Советот на Општина Богданци.“

 Заклучокот се донесе со 11 (единаесет) гласа „За“. 
Со тоа беше исцрпен дневниот ред  и претседателот ја затвори седницата.
Бр. 08 -1656/1     

     
                                                     Претседател 

27.11.2023 год.

        

  
           на Советот на Општина Богданци

Богданци





                            Борис Ванчев

